
Paul, Colossia Whut'en 'En
Hubuts'un K'e'anguz

Clossia whut'en Paul dahooja hubulhni

1Si Paul Sizi Gri 'en be whel'a 'ust'ah. Yak'usda
whuz na'a suba hukwa' ninzun. 'Ink'ez nel-
hutsin Timothy, 'en bulh, 2 nuhwheni Colos-
sia whut'en ndunnah Christ bulh dahooja nuh-
whuts"utni. Christ 'en buyudelhuts'i. Yak'usda
bube'ildzun ahli. Nuhwheni nelhutsinkah huba
'alha 'uhoont'ah ahli. Yak'usda ne'aBa 'ink'ez Sizi
GrineMoodihti, 'en ts'un nuhdzi ddoghel 'ink'ez ye
unzoo, 'i chah nohwhulh 6ot'e ka, 'et whuz na'a
zeh 'ooht'e hukwa' nuszun.

Dahoont'ah hoh Christ, Sizi ts'utni, 'en nuh-
whuba 'alha 'int'ah

3 'Et Yak'usda Sizi Gri neMoodihti be'aB3,
‘en ts'un chanailya ts'utni, 'ink'ez 'ahoolhyez
nuhwheni nuhwhuba tenazdudli. 4 Nuhwheni
nohwhulh uzdits'o dahoont'ah hoh Christ, Sizi
ts'utni, 'en nuhwhuba 'alha 'int'ah 'ink'ez dune
Yak'usda bube'ildzun unlj, 'en ts'iyawh buk'ehtsi'.
5 Ndai yak'uz ts'ih nuhwhuba 'ilhowezkat, 'i
buka tsi hohli. 'Et huwa buk'eoohtsi’, 'ink'ez
ts'ah'un khunek unzoo, 'i whutsuh da whulh
Udahts'o. 6 Nts'e na'a khunek unzoo, 'i ndi yun k'ut
ndulhcho hoh nudelhts'ut 'ink'ez 'i be 'uznesdai
li'hint'ah. Nuhwheni chah whuz na'a zeh nuhghu
delts'ut. Ndet dzin 'udechoo whudahts'o hoh
khunek 'alha 'int'ah 'i bugha Yak'usda ye unzoo,
'i tewhunehzin, 'et whuz na'a 'o nus soo nahyeh.
7Epaphras 'en 'ilhunuh be ne'tst'en, 'en nelh 'ut'en



Colossia Whut'en 1:8 ii Colossia Whut'en 1:16

'int'ah 'ink'ez buk'ets'intsi'. 'En bugha ye unzoo, 'i
bodulhu'eh. 'En nuhwheni nuhwhuba Christ 'en
yuba 'ulhna unli 'int'ah, 'ink'ez 'aw nuhla dootnih
ghait'ah. 8 'Ink'ez Ndoni be ts'iyanah k'ehtsi’,
nuwhulhni.

Christ ‘aw 'en zeh ts'iyaintsuk ch'a dezti 'int'ah

9 'Et whulagha ts'ih ndet dzin whulh "izdants'o
da, 'et whuts'un nuhwhuba tenazdudli, 'aw "ustl'e'
cha'ts'udésni. Whuz na'a Yak'usda nuhwhuba
ts'oodulhkut nuhts'o hukwa' ninzun, soo ts'ah'un
na'a t'ewhunoohzeh. 'Et hoh Ndoni 'en be, be
whutnih, 'ink'ez be t'eoonudzun, 'i ts'iyawh be
dutéhbun. 10 'Et neMoodihti 'en ba soo ts'ah'un
na'andi yun k'ut delhuts'i. Ndai 'ulh'en, 'i ts'iyawh
yé hot'i. 'Ut'en unzoo, 'i buts'un haydokat, 'ink'ez
Yak'usda 'o nus t'entehzeh. 11 Ye ulhtus, 'i dézti,
1 ts'iyawh 'i be 'o nus ulhtus wahle. 'Ink'ez

hoonaht'i soo hoonli tachaoodahtnik 'ink'ez dzuh
nahdeh whulh nudelhuya. 12 'Ink'ez ne'aB&

chanailya dahni. Dune Yak'usda bube'ildzun,
'‘en be whét'en, 1 buniz nudelhuya, 'en ndai
yit'i, '1 hubugha itelelh 'i bulah negha tekulh, 'et
nuwheni soo ts'uldzoo nesulhtsi. 13 Ne'aB4 ndi
tsaholhgus yuh ulhtus, 'i ts'un hananhonla, 'ink'ez
buYe' yuk'entsi, nts'e whuhubudayi cho unlj,

‘et nendneninla. 14 'En duduzkai be nenaonket.
'Et hoh nelubeshi ts'iyawh neba 'un yutelhdel.

15 Yak'usda 'aw chast'en ho' 'int'ah 'et whunts'ih
buYe' 'en yundult'ah ho' 'int'ah t'ets'oninzun.

Ndi ts'iyaintsuk 'ulya, 'i 'udechoo whuzdli unlij,
'et huwa ts'iyawh whumoodih unli. 16 'En be
ts'lyaintsuk 'ulya 'et huwa. Ndai yak'uz 'ink'ez
ndi yun k'ut, ndai uznilh'en, 'ink'ez chats'és'en
chah. Ndunnah yak'uz ts'eh kw'uts'uzda cho

dézti, '1 K'uhudelhts'i, 'ink'ez nududeh wheulhtus.
Ndet neba moodih unli 'ink'ez be nek'ine'whul'en
chah. Ndi ts'iyaintsuk, 'en bugha "Ghoolya 'ink'ez
buba' hoolya. 17'En 'int'ah ts'iyai 'et whutsuh da
unli, 'ink'ez 'en bugha ts'iyai lhube'whudilhtun.
18 'Ink'ez Yak'usda ba 'ilhunahuwudulh, buyust'e
hinli, 'en butsuh whudélhdzulh 'int'ah. Ndun
'udechoo whe' whudilh'en, 'en 'int'ah. 'Ink'ez ya-
hadla hubutah, 'en 'udechoo whuzdli 'int'ah. 'Et
whuz 'aw 'en zeh ts'iyaintsuk ch'a dezti 'int'ah ho'
hoont'ah.

Christ, 'en bugha be'aBa duts'un nelh soo ni-
nawhunt'ai

19 Yak'usda hoont'i hoh nts'e na'a dant'ah, buYe'
yulh lhulhgha 'int'ah ho' 'int'ah. 20 'En bugha
ts'iyaintsuk 'ink'ez nuwheni chah be'aBa duts'un
dune bulh soo ninawhunt'ai. Ts'iyaintsuk ndi
yun k'ut 'int'ah 'ink'ez yak'uz chah 'et whunts'ih,
lhdulalhgus k'ut buzkai yun nadélt'ik, 1 be
whudezghel neba whulhtsi. 21 'Ink'ez hoh da
nuhwheni chah Yak'usda buch'a nisinzut 'aht'ah
inle. Nuhwhubeni be buch'a dehtni ahli inle,
ink'ez hoontsi' tune' zaht'en. 'Et whunts'ih
duts'un dune bulh soo ninawhunt'ai. 22 BuYe'
ndi yun k'einya hoh nuwheni nek'una'a buyust'e
whuzdli, 'ink'ez 'i be neba dazsai. 'Et huwa 'aw
'o 'un nelh chahiskah. 'Et hoh nuhtsun hoolah
tele. Nuhk'éholts'it chah ghait'ah. 'Ink'ez 'aw
'0 'un nuhch'a yaootuk ghait'ah. 'Et whuz na'a
be'aBa ts'un nuhwhutelilh. 23 Be nuhwhuba
'alha 'uhoont'ah soo duts'o, 'i be 6éhtun. 'Ink'ez
whuduts'o koo buk'uwhuz'ai, 'i li'aht'ah. 'Ink'ez
khunek unzoo, 'i bulh udahts'o, ndi khunek buka
tsi hoohli khun bula doohtnih gunih. Ndi yun

k'ut nduhoolcho hoh ndi khunek unzoo, 'i bugha
idelts'ut. 'Et huba si, Paul, Christ ba ne'ust'en sili.

Soo hooltus hoh 'ust'en

24 K'an 'et Christ 'en bugha nuhwhuba dzuh
nuszut hoonust'i. 'Et ndai suyust'e k'ah 'uhoont'ah
'l be 'en buyust'e ba lhaoodutesdlelh. Ndi
buyust'e, 'i Yak'usda ba 'ilhunahuwudulh, ‘et

"uwhulhni 25 'Et huba huba ne'ut'en sili. Yak'usda
ye soo whulh'en, 'i ndet nuhwheni nuhgha sugha

whunt'ai, 'et hoh nuhwhuba bula 'ust'en sili.
'Et whuz na'a Yak'usda bughunek ts'ah'un na'a
lhaoodutesdlilh. 26 Njan whe' hoont'ah hooyah,
'‘aw niz de haoodanzut whuts'un, ts'iyanah buch'a

whunest'i. 'Et whunts'ih 'aw 'et dune Yak'usda
bube'ildzun, 'en nuwheni ts'iyawh ts'et gaih

newhunénelhtan. 27 Ndi whe' hoont'ah hooyah, 'et

t'ets'ontezeh 'et Yak'usda nets'u hukwa' ninzun.
Dawhuldzoo 'ink'ez dahoolcho 'uhoont'ah 'ink'ez
‘udun yun k'ut whut'en, 'en buba' hoont'ah. Christ

‘en nuhyudinda, 'et 'uhoont'ah. 'En 'int'ah ndi
Yak'usda ye dézti, 'en bugha '1 buka tsi hoohli.
28 'En bugha ts'iyanah bulh yats'ulhtuk. Be
whutnih, 'i be ts'iyanah bugha ts'utni, 'ink'ez
ts'iyawh whubuts'odulh’eh. 'Et sih ts'iyanah
Christ, Sizi ts'utni, 'en be lhadulya 'uhoot'e. 'Et

whuz na'a zeh 'uhint'ah hoh ne'aBa buts'un
buztelelh. 29 'Et huba soo hoolhtus hoh 'ust'en.
Nts'e na'a ye ulhtus, i be nulhtus 'ust'en, ‘et

'uwhultus hoh hukwa 'ust'en.

2

Ndinjan yun k'ut hubughunek, 'i ‘aw Christ yulh
nduchailt'ah

1 'Et nuhwheni, ndunnah Laodicea whut'en,
'en chah, 'ink'ez ndunnah 'aw chasuhi'il, nuh-
wheni ts'iyawh t'ewhuntehzeh 'et nuhts'u hukwa'
nuszun, dahoolcho, 'i be soo hoolhtus hoh nuh-
whuba hukwa 'ust'en. 2'Et budzi nduk na'ootneh
'iInk'ez be lhk'ets'udutsi’, 'i be 'ilho nahoodle.
'Et whuz na'a ndet Yak'usda be whe' hoont'ah
hooyah, daooneltsuk hoonzoo, 'i be 'uhoont'ah, 'i

ts'lyawh soo ts'ah'un na'a t'ewhunteszeh. Ne'aBa
chah 'ink'ez Christ chah, 'en bugha 'uhoont'ah.
3 Dawhuldzoo, 'i be ts'uwhuni, 'ink'ez daldzoo, 'i
be t'eoonudzun chah, 'i ts'iyawh Christ 'en buyuh
ts'th neba nonulh'i. 4 Njan ‘et 'un whudusni
khun 'uyoon soo yahulhtuk 'et nanwhunoo'ah
gunih. 5 'Aw suyust'e be nohwhulh cha'ust'ah.
'Et whunts'ih suyéghah 1 be nohwhulh 'ust'ah.
'Ink'ezhoonust'ihoh ts'ah'unna'ane'aht'en 'ink'ez
Christ ye ulhtus, 'i be nuhwhuba 'alha 'int'ah,
‘et ts'iyawh t'eoontuszun. 6 'Et huwa nts'e na'a
neMoodihti, Christ, Sizi ts'utni, 'en ulhchoot, 'et
whuz na'a ndi yun k'ut delhuts'i. 7'En be nuhghih
whuzdli li'aht'ah, 'ink'ez 'en be ulhtus sahli. 'Et
whuz na'a nuhwhuba 'alha 'uhoont'ah, 'en bulh
'ilho wahle ka. 'Et nts'e na'a whunanohodalh'i,
‘et hoh 'o nus ulhtus tehle. 'Et huwa lhk'uz teh
chanailya dahtni. 8 Soo cho khohdle doo ka uy-

oon nanwhunoo'ah buk'ine' 'ooht'en ka. Nts'e
na'a dune dich'oh duk'una'a nuni hunuzut, k'us
‘ants'i khunek be yahalhtuk, k'us dune dich'oh
duk'ah ts'ih 'uhutni, k'us ndi yun k'ut hubuk'ina'a
hoh dune hohodalh'i chah, 'aw njan Christ ts'un
hachahoozulh. 9Yak'usda dant'ah unli, 'et Christ
‘en chah ts'iyawh 'ilho buyust'e zeh yudinda 'et
huwa. 10'Ink'ez nuhwheni chah buyudelhuts'i, 'et

huwa lhadahja sahli. Njan ndet neba moodih unli
'ink'ez be nek'ine'whul'en chah, Christ 'aw 'en zeh
ts'iyaintsuk k'une' whul'en.

Ndi Moses be' dustl'us buk'une' ts'ut'en, Christ
ts'tyawh neba hoolah whulhtsi

11 'Ink'ez 'en bugha nuhwhuzt'us li'aht'ah. 'Aw
dune bula be chahoonil. Lubeshi nuhyust'e be
‘ulh’'en, 'i, ts'iyawh nuhyust'e yuch'a nayuzdla.
Whuz na'a Christ nuhwhuzt'us li'aht'ah. 12 Too
be 'ulhtineh hoh 'et hiyulh 'anwhalhti li'aht'ih.
'Ink'ez Yak'usda be 'ut'en, 'i be yahadla tah Christ
dinabudinla, 'et nuhwhuba 'alha 'uhoont'ah.
'Et 'i be nts'e na'a dinabudinla, 'et whuz na'a
nuhwheni chah hiyulh dinanwhudinla ho'

hoont'ah. = 13 'Ink'ez nuhwheni tinta' aht'ih
'ink'ez nuhyust'e k'ut 'aw chanwhuhit'us, ‘et

huwa dasdhtsai hoh aht'ah. 'Et whunts'ih k'an
‘et 'en bulh nakhuhna hoh aht'ah. Ts'iyawh hoh

tink'us 'Uts'et'en neba whuladetnik. 14 Dune
ne'hutet'en Moses bughunek 'uk'une'usduguz, 'i

nech'a 'uhoont'ah, 'et ts'iyawh neba whusandaho'ai.
Ndi yuk'e'dnguz, 'et neba nets'oh 'uhoont'ah. 'Et
huwa 'aw whenghut ts'doya ghait'ah. 'Et Sizi
ndi khunek yilhchoot 'ink'ez lhdulalhgus k'ut
wheyundunilht'o hoh ts'iyawh neba hoolah

whulhtsi. 15 Ndi ndet neba moodih unli 'ink'ez
be nek'une'whul'en chah, 'et ts'iyawh bughu

nahoolchoot, 'ink'ez ts'iyanah nalh hooya ubulhtsi.
'Et huwa buch'a’ nilhde. 16'Et huwa ndai ah'alh,
ndai ahtnai, k'us budzenis whudézti, k'an 'ulh'ek
0oza, 'ink'ez Lizwif nahulyis dzin chah, ndi 'i
ts'iyawh ‘et hubugha nuhwhudoolhtsi' gunih.
17 'Et ndi 'ants'i tsagwusts'it li'hoont'ah. 'Et

whunts'ih ndet nus de whusawhutelts'ulh,
Christ bube'ildzun 'uhoont'ah, 'et zeh ts'ah'un
'uhoont'ah. 18 Ndet whuch'a oonulhde nuhgha
whults'ut, khun 'uyoon nuhghu hadoduntet'ah
t'eh, khun hubuk'ah ts'ih 'oohneh gunih. Ndut'en
huhoont'i hoh huwhuts'it dudzi yuh "uhilhdzun

na 'hududil’i. 'Ink'ez lizas ts'un tenahududli. Ndet
'aw chahuhéo'il chah t'ehoninzun nahududil'i.
'Ink'ez buyust'e whuts'u nint'uk, 'et whuz na'a

'uhuninzun. 'T be 'ants'i nahuduchun li'hut'en.
19 'Ink'ez Sizi netsuh whudélhdzulh, 'en buyust'e

‘'uts'int'ah. 'En 'aw soo cho chahiyootun. 'Et
whunts'ih 'en bugha 'o nus ts'ilhtus 'ulheh. 'Ink'ez
'en bugha ts'iyawh 'ilho uzteleh. 'Et whuz na'a
buyust'e nuyeh. Ndai nuyeh, 'i Yak'usda 'en
'uhdonla. 20 'Udak'ez ndi yun k'ut nuhwhuba
‘alha 'uhoont'ah, 'et whuch'a Christ 'en bulh
dasdhtsai li'ahja. 'Ink'ez k'an 'et dzin 'et di ka
'‘awhuz hukw'une' aht'en? 21 But'aghdohnalh
gunih! Khun o6lhkah gunih! Nohle gunih! 'Et
zeh whenhododalh'i. 22 Ndi ndunt'ah, 'i ts'iyawh
hoolah whulhih. Ndi khunek netl'adet'ai, 'ink'ez
dune whunhodalh'i, 'et whuz na'a zeh 'uhoont'ah.
23'Et ts'iyawh be ts'uwhunih bulh 'int'ah li'int'ah.

'Et hoh dune dich'oh duk'una'a tenahududli
huwhulhtsi. Te'hududil'en na'hududil'i. 'Ink'ez
buyust'e dzuh nehiyulhdzut. 'Et whunts'ih ndi

ts'iyawh 'aw hoonli chahoolah. 'Et nduhoont'ah
ts'iyawh 'aw neyust'e lubeshi whuts'u nint'uk, 'aw
‘et whuch'a nela 'ewhudoneh ghait'ah.

3

Neyust'e lubeshi whuts'u nint'uk whulazdootni
'ink'ez Christ nets'u hukwa' ninzun, 'et zeh hukwa'

'uznoozin

1'Et huwa Christ 'en bulh dinadahdel t'eh, 'et
nduk yak'uz ts'th dahoont'ah 'et zeh hukwa' nte-
hzilh. 'Et Christ Yak'usda nalhnih ts'th yuzih
usda. 2 Nduk yak'uz ts'ih dahoont'ah 'et zeh nuh-
whubeni tah whuddlh'a, ndi yun k'ut 'uhoont'ah,
'et huwununi cha nuséohzut. 3 Dasdhsai li'aht'ah
'ink'ez 'ilhuz be khahna, 'i Christ 'en bulh Yak'usda
bulh 'ilho sahli li'ahja. 4 Christ be ts'Ukhuna, 'en
'int'ah. 'Tlhudzin ts'iyanah ba be hooduteltsilh,
et nuhwheni chah ye dézti, 'i be 'en bulh whuz
na'a 'utehnilh. 5'Et huwa ndi yun k'ut nuhyust'e
daootsah howa nulhtih. Tinta cha'zooht'en, tinta'
ts'ut'ih, 'ink'ez whudutsun tune' 'ooht'en gunih,
'iInk'ez tinta' uztet'ilh, 'et hukwa cha'uznooszin,
hoontsi' tune' uteht'en hukwa' noohzin gunih,
'ink'ez 'uyoon yit'i ka' noohzin gunih, 'et 'uk'edéltsi
neba 'alha 'intdh li'hoont'ah. ¢ 'Et bulagha ts'ih,
ndunnah nduhut'en, 'en hubugha Yak'usda ye hu-
nilch'oh, ndunnah hik'unucha'ust'en, 'en ts'iyawh

hubuts'u whélts'ulh. 7 Hoh da nuhwheni chah ‘et
zeh ndaht'en inle. 8 'Et whunts'ih k'an 'et njan

daht'en ts'iyawh whuladoohtnih huba' hoont'ah.
Huzahke, hunlhuch'oh chah, k'udaht'en, Yak'usda
ch'a yalhtuk, khunek untsi', 'i bé yalhtuk, 9'ink'ez
nalhunooht'ah gunih. 'Et 'uda dats'int'ah inle,
'un whutulhdelh 'et huwa. 10'Ink'ez k'an 'et "uy-
oon nasahdli. 'Et ndan whuz na'a 'un whinla,
ndet bugha t'ets'oninzun, 'et 'i be 'o nus ulhtus
nats'usdli. 'Et hoh nts'e na'a Christ unli, 'en

buk'una'a 'uts'oot'e ka. 11 Ndunnah huba 'alha
'uhoont'ah, 'en ts'iyawh lhunduhult'ah. Greek

k'eyahalhtuk k'us Lizwif whut'en, yuka dune
unli, i k'ut ts'ut'us, k'us 'aw chahidut'us chah,

nts'iz de hainde k'us Scythia whut'en chah, 'ulhna
k'us hubula nahudetnik dune chah, 'en ts'iyawh.
'Et whunts'ih Christ 'en zeh ts'iyai unli 'ink'ez
ts'lyawh nelh 'int'ah.

Dant'ah k'an dune nasdli

12 Yak'usda 'utahanhonla 'et hoh bube'ildzun
ahli, 'ink'ez nuhk'entsi'. 'Et huwa ndez na'a
‘Ooht'e.  'Uyoon hubugha te'noohzin, 'uyoon
ts'un wahzoo, yuh ‘'ududoolhudzin, "uyoon
soo nilyaz ne'boolh'en. 'Ink'ez ts'iyaintsuk sa
hoh dzuh nutehzut 'et chah whulh wahyin.
13 Lhulh soo' ts'int'ah, 'ink'ez ts'iyaintsuk lhuba
whunaoodulhtinah.  Nuhtah ‘'ilhunuh 'uyoon
k'ehoo'ai t'eh, nts'e na'a Christ nuhwhuba
whunaoodelhiinah, nuhwheni chah whuz

na'a zeh huba whunaoodoolhunah. 14 Be
lhk'ets'udutsi’, 1 'udetsuh nets'do'alh. 'T be degha

nus hoonzoo hoh 'ilho 'uts'int'ah. 15 'Ink'ez
Yak'usda be nedzi dezghel, 'i be nuhdzi yuh k'une’

hool'en. 'Et whuz na'a 'utahanhonla 'ilho yust'e
wule ka. 'Ink'ez 'ahoolhyez chanailya noohzin.
16 Christ bughunek be whutnih soo cho nuhdzi
yuh héle. Yak'usda bughunek be ahjun. Shun
be teni' uznilhdzun, 'ink'ez Ndoni be ahjun.
Lhodulht'eh 'ink'ez lhgha dahtni. Be hoonzoo,
1 be nuhdzi yuh hole, 'ink'ez neMoodihti ts'un
ahjun. 17 Nts'e na'a daht'en nuhghunek 'ink'ez
nuhwhe'ut'en 'et chah, Sizi neMoodihti boozi, 'i
be ndaht'en. 'Ink'ez 'en be Yak'usda ne'aB4, 'en
ts'un chanailya dahni.

Nts'ena'a nuhwhukoo ‘et Sizi Gri ba ne'ooht'en
18 Nuhwheni ts'ekoo nuhkikah hubutl'a'
dudoolhttelh, 'et neMoodihti ba hoonzoo ho'

hoont'ah. 19 Dune nuhwhu'atkah hubuk'eoohtsi'".
'Ink'ez hube' zobohla gunih. 20 'Uskehyaz

ts'iyaintsuk hoh nuhwhe'abd 'ink'ez nuhwhe'ama
hubuk'une' 'oohten. 'Et whuz na'a ndaht'en t'eh,

neMoodihti hoont'i. 21 'Ink'ez dune nuhwhuzkeh
hubundolhch'eh gunih! Doo ka si ilah tune'

hut'en hole. 22 Nuhwheni 'ulhna ahli, ndi yun
k'ut nuhmoodih hinlj, 'en ts'iyawh hubuk'une’

'ooht'en. Nuhmoodih nuhwhunilh'en 'et zeh
'ooht'en gunih. 'Et whunts'ih nuhdzi ts'ah'un

na'a Yak'usda bé noolhujut, 'ink'ez nuhmoodih

hubuk'une' 'ooht'en. 23 'Ink'ez daht'en nuhdzi
ndulhcho, 'ibe nddht'en. Ndaht'en neMoodihtizeh

ba 'aht'en 'aw dune ba ilah 'aht'en. 24 T'eoonthzun
ndai neMoodihti nuhts'u yoozi, 'i nuhgha itelelh.

Christ neMoodihti 'en be 'ulhna ahli 'et huwa.
25 'Et whunts'ih tink'us 'ahét'ilh, 'en whuz na'a
huba k'elha whutele. 'Ink'ez ne'aBa nalh ts'iyawh
lhgha zeh "uts'int'ah 'et huwa.

4

1I'Ink'ez nuhwheni moodih ahli, nuhwhe'ustlen
ts'ah'un 'int'ah 'ink'ez lhgha 'int'ah, 'i huba k'elha
yulh'ih.  T'eoonuhzun nuhwheni chah nduk
yak'uz ts'th nuhMoodihti hoonli.

Ye unzoo, 'i bulh Christ ba ts'oot'en

2 Soo cho huwahli hoh tenadahdli. 'Ink'ez
chanailya dahni. 3 Nuwheni chah neba

tenadoohdli. Yak'usda neba da'dutootan
bughunek be yats'oolhtuk ka. 'Et whuz na'a

Christ bugha whe' hoont'ah hooyah, ‘et ts'iyanah
ts'un howu yats'oolhtuk. K'an 'et, 'et huwa
tsak'esida. 4 'Ink'ez suba tenadoohdli, ‘et
hoh nts'e na'a yatelhtuk whuba 'et ts'ah'un

newhutes'alh. 5 Ndunnah huba 'alha cha'hoot'ah,
'en huwahli hoh hubulh yalhtuk. Ndet k'an
‘et nuhghd whults'ut, whunih be ‘'uhoolh'en.
6 Nuhwhughunek 'ahoolhyez unzoo, 'i be hubulh
yaoolhtuk. 'Et huwa t'eoondhzin nts'e na'a huba

whutézoo k'una'a, 'et whuz na'a 'ilhunuh hinli hoh
hubulh yatelhtuk.

Dek'elh'az khunek butl'a naidet'ai
7 Ndun Tychicus, 'en nelhutsin buk'ets'intsi’,
'iInk'ez neMoodihti 'en ba ts'ah'un na'a nela'ut'en,
'ink'ez Sizi Gri ba sulh 'ulhna unli. 'En si sugha
ts'iyawh nuhduténilh. 8 'Et huwa njan nuhts'a
télh'a. 'Et nts'e na'a daht'ah t'ewhuntezeh, 'ink'ez
nuhdzi nduk na'yooleh. 9 Onesimus 'en yulh te'us.

'En chah ts'ah'un na'a nelhutsin 'ink'ez nuwheni
ts'iyawh buk'etsintsi', 'ink'ez nohwhulh 'ilhunuh

'int'ah. 'En bugha njan ts'iyawh dawhut'en
t'ewhuntehzeh. 10 Aristarchus, 'en chah sulh
tsak'esda 'ink'ez dahooja nuhwhulhni. 'Et Barn-
abas bunat, Mark, 'en chah dahooja nuhwhlhni.
Nts'e na'a datét'ilh, 'et 'uda t'eoondhzun. Nuhghu
ninya t'eh, soo cho hoondht'i hoh nuhghoya. 11 'Et
ndun Sizi, Joosta chah hiyulhni, 'en chah da-
hooja nuhwhulhni. Ndunnah, 'en ts'iyawh yuka
dune unli, 1 k'ut ust'us "Ghint'ah. Ndunnah 'en
zeh Yak'usda dune k'ine' bul'en, 'et huba sula’
hut'en, 'ink'ez s6o ne'suhulh'en. 12 Epaphras 'en
chah nohwhulh 'ilhunuh 'int'ah, 'ink'ez dahooja

nuhwhulhni. Christ buba 'ulhna 'int'ah. Soo
k'us hooncha hoh nuhwhuba tenadudh 'Et hoh
Yak'usda nuhts'u hukwa' ninzun, 'et 'i be ts'ah'un
na'a 'en ba nudutelhuya 'ink'ez lhadulya chah

tehle. 13 'En buba 'alha’ ts'ah'un na'a 'udusni,

hooncha hoh nuhwhuba nint'uk. 'Aw nuhwheni
zehilah, ndunnah Laodicea whut'en 'ink'ez ndun-

nah Hierapolis whut'en, 'en chah. 14 Luke,
‘en yoo be duyun unli, 'en nuwheni ts'iyawh
buk'ets'intsi' 'ink'ez Demas 'en chah dahooja nuh-
whulhni. 15 Ndunnah Laodicea whut'en, ndun-
nah nelhutsinkah, 'en ts'iyawh dahooja neba
hubudoohni. 'Ink'ez Nymphas, 'ink'ez ndunnah
bukoo Yak'usda ba 'ilhunahuwtdulh, 'en chah da-
hooja suba hubuddohni.

Ye unzoo, i nohwhulh 'oot'e
16 Nuhwhenich'oh nuhtah ndi = dustl'us
buk'eyalhtuk t'eh, ndunnah Laodicea Yak'usda ba

'ilhunahuwudulh, 'en chah hik'eyaoolhtuk huba'
hoont'ah. 'Et ndai dustl'us hubuts'o tl'aiya'ai,
'l nuhwheni chah buk'eyaoolhtuk. 17 'Ink'ez
Archippus 'en déohni, neMoodihti ndet yutl'ahd'ai,
ts'iyawh lhaoodooleh. 'Et whuz na'a 'en ba
ne'ust'en tele. 18 Sich'oh sula be dahooja dusni
hoh 'uk'une'ziguz, 'i, “Paul”. Ndi tes tl'oolh be
tsak'esida bunaoodoolhunah gunih. Ye unzoo, 'i
nuhwhulh 'oot'e. 'Et ndoh honeh.

